
GOUVENE CUOMO FE YON VIZIT NAN SANT NEW YORK POU KONSTATE DEGA SIKLON YO

Gouvene Andrew M. Cuomo jodi a te fé yon vizit nan Sant New York pou konstate dega sikon yo.
Gouvene a te bay yon konferans pou bay enfomasyon sou siklon nan ak dega nan kominote tou pre yo
nan Sevis Ensandi Smithfield la nan Peterboro. W ap ka jwenn videyo konferans enfomasyon Gouvéne a
laa.

Nan kad entévansyon pou gwo siklon ki te frape zon nan ayeé oswa ak granm maten jodi a, yon pil ak
paket ajans eta ap ede otorite lokal ak travay repriz aktivite yo. Anpwaye nan rejyon an ki soti nan New
York State Department of Homeland Security & Emergency Services’ (DHSES) Office of Emergency
Management ap ede pésonel jesyon ijans konte a nan evalyasyon dega pémanan. Gouvene Cuomo
mande pou Depatman Sevis Finans (DFS) depwaye Sant Kbmann Mobil li a pou pote asistans sou kesyon
asirans pou moun ak biznis ki viktim sikldon nan, epi Depatman Sévis Piblik ogmante lé telefon sekou li yo
pandan ekip yo kontinye ap repare pann kouran.

“Jodi a fe nou sonje n ap viv yon model move tan ki pa menm ak sa nou te konn genyen anvan yo,” te
deklare Gouvéné Cuomo. “Siklon yo ki te frape aye oswa yo vire kominote sa yo tét anba, epi dega yo
vreman kase ke moun. N ap fé tout reparasyon ki posib nan pwopriyete yo, ak tout sa Eta a ka fé nan tet
kole ak konte ak fanmi yo pou ede yo rekonstri. Malerezman te gen tou dega ki pa ka repare —lanmo
trajik péson pa ka ranplase. Panse ak priyé mwen ale jwenn moun ki pédi youn ou plizyé moun nan
siklon sa yo, epi fanmi New York la kanpe bo kote yo ak kominote nan zon nan pandan n ap vanse
ansanm nan jou kap vini yo.”

Depatman Sevis Piblik la pral ogmante lé Liy Sekou Sant Dapél yo apati jodi a, 9 jiye 7:30 P.M., epi
kontinye soti 7:30 A.M. jiska 7:30 P.M., jedi, 10 jiye, si nesese, pou ede kliyan nan travay reparasyon yo
apre siklon. Ou kapab rele Liy Sekou Sant Dapél Depatman Sevis Piblik la nan 1-800-342-3377. Pandan se
tan, Staf Depatman Sevis Piblik la pral kontinye kontwole travay sevis piblik yo pandan tout peryod
reparasyon apre siklon nan.

Bo 11:00 a.m., 31.600 pann kouran te repare epi rete 44.991 nan kék nan konte ki pran pi gwo frap yo.
Men yon dekont pann kouran ak reparasyon pou chak rejyon ki fét jiska le 11:00 maten an:

e Tompkins: 11.162 pann; 3.900 reparasyon
e Oswego: 6.936 pann; 4.100 reparasyon

e Onondaga: 8.790 pann; 6.000 reparasyon
e Oneida: 7.330 pann; 10.500 reparasyon

e Warren: 5,117 pann;1.400 reparasyon

e Lewis: 2,927 pann; 1.500 pann

e Madison: 2.729 pan; 4.200 reparasyon

Depatman Transpo Eta New York (DOT) genyen tout manm ekip antretyen li yo nan konte viktim yo pou
ede konpayi elektrisite ak lokalite fé netwayaj apre siklon. DOT pi aktif kounye a nan Konte Madison,
Herkimer ak Oneida, ak 54 anpwaye ak 28 pyés ekipman kap travay sou netwayaj apre siklon, ansanm ak
femti Route 365 nan Vil Remsen, Konte Oneida. Boné maten an, Route 5 nan Vil Manheim, Konte
Herkimer, te relouvri.

Pa genyen ankenn wout ki fémen nan lot konte ki viktim, menm lé State Police te voye plis patwouy nan
Konte Lewis, Madison ak Jefferson pou ede ak kontwol sikilasyon akoz pann kouran.

Nan Konte Madison, senk kay pou pi piti te sibi gwo dega. Anjeneral, pi gwo domaj nan Konte Madison
lan te anrejistre nan yon zon senk mil ki gen ladann Vil Eaton, Smithfield ak Madison.

Sevis Meteyo Nasyonal la gen de ekip evalyasyon siklon nan zon ki viktim yo nan New York. Apre
evalyasyon dega yo nan plizye zon, chak ekip pral kapab konnen ki tip mov tan ki te rive (tonad, van liy
dwat, etc.). Ekip nou an depwaye nan Skaneateles, East Syracuse ak Rome pandan dezyéem ekip la ap
depwaye nan Smithfield, gran zon Konte Madison nan, Oneida ak Verona. Jiska jounen jodi a, NWS we
gen yon tonad ki te rive nan Smithfield, Konte Madison nan nwit madi a.

